
Mga Katanungan Tungkol Sa Botanteng 
Nangangailangan ng Tulong 
 
Maaari ba akong tulungang bumoto ng ibang tao? 
Oo. Kapag ang isang botante ay nanumpa at nagpahayag, pagkatapos papanumpain ng 
alinmang miyembro ng kalupunan ng presinto sa oras na humarap ang botante sa 
presinto ng botohan upang bumoto, na hindi kayang markahan ng botante ang isang 
balota, ang botante ay tatanggap ng tulong mula sa hindi hihigit sa dalawang tao na pinili 
ng botante, maliban sa employer ng botante, isang kinatawan ng employer ng botante, o 
isang pinuno o kinatawan ng unyon kung saan kasapi ang botante. Hangarin namin na 
ang lahat ng aming mga presinto ng botohan ay mapupuntahan ng lahat ng mga may 
kapansanang pisikal. Kapag hindi kayang pumasok ng isang botante sa isang presinto ng 
botohan, ang botante ay maaaring humiling na bumoto sa may gilid ng bangketa. Ang 
balota at ang kagamitang pangmarka ay dadalhin sa labas ng isang nagtatrabaho sa 
presinto ng botohan at tutulungan ang botante na bumoto sa balota.  Mangyaring tingnan 
ang Kodigo Hinggil sa Mga Eleksyon ng California § 14282 para sa karagdagang 
impormasyon. Ang Kodigo Hinggil sa Mga Eleksyon ng California [California Elections 
Code] ay makikita sa http://www.leginfo.ca.gov/. 

 
Mga Katanungan Tungkol Sa Mga Serbisyo sa Iba’t 
Ibang Wika 
 
Mayroon bang pasalitang tulong o kasulatang nauukol sa botohan na maaaring 
makuha, hindi sa Ingles, kundi sa ibang wika? 
Ang mga pamplet ng halimbawang balota ay makukuha sa mga wikang Espanyol, 
Vietnamese, Khmer, Korean at Tagalog sa oras na humiling. Maliban dito, ang mga 
presinto ng botohan na naturingang nangangailangan ng pasalitang tulong sa wika ay 
pinagkakalooban ng mga isinalin na dokumento tungkol sa pagboto at hanggat maaari, 
may mga tauhang bilingguwal na nagtatrabaho sa presinto ng botohan. 
 


